
Marya Ashtakam

మార్యష్టకమ్

బద్ధ్వా  ఖట్వాఙ్గకోటౌ  కపిలమురుజటామణ్డలం  పద్మయోనేః
కృత్వా దైత్యోత్తమాఙ్గః   రాజమురసి శిరఃశేఖరం తార్క్ష్యపక్షైః  ।

పూర్ణం  రక్తాసవౌఘైర్యమమహిషమహాశ ‍ృఙ్గమాదాయ  పాణౌ
పాయాద్ వో వన్ద్యమానః  ప్రలయముదితయా  శఙ్కరః కాలరాత్యా ॥ ౧॥

తైలాభ్యక్తైకవేణీ   త్రపుమయవిలసత్కుణ్డలాక్రాన్తకర్ణా   
లౌహేనైకేన  కృత్వా చరణనిగళనేనాత్మనః పాదశోభామ్ ।

దిగ్వాసా రాసభేన భ్రమతి  జగదిదం యా జపాకర్ణపూరా
మార్జన్యూర్ధ్వప్రబద్ధధ్వజవితతభుజా     వేత్సి దేవి త్వమేవ ॥ ౨॥

సంహారస్యాన్తకాలే నరరూధిరవసాసమ్ప్లవే  ధూమధూమ్నే
దంష్ట్రారౌద్రే  ముఖేఽస్మిస్తవ విశతి జగద్ దేవి సర్వం క్షణేన ।

కాలో కాపాలినీ త్వం శవశయనరతాయోగినీయోగసిద్ధా
వక్రాప్యృజ్వీ  చ మారీ మరణభయహరా త్వం శివా చణ్డఖణ్డా  ॥ ౩॥ (చణ్డఘణ్టా  )

సఙ్గ్రామే  హేతికృత్తైః  సరుధిరదశనైః  సద్భటానాం శిరోభి-
ర్మాలామాబధ్య నృత్యద్వితతభుజలతా త్వం శ్మశానం ప్రవిష్టా  ।

దృష్టా భూతైః  ప్రభూతైః   పృథుజఘనఘనాబద్ధనాగేన్ద్రకాఞ్చీ 
శూలాసివ్యగ్రహస్తా  రుధిరమధుమదాతామ్రనేత్రా  నిశాయామ్ ॥ ౪॥

దిక్కర్యుత్కృత్తకృత్తిప్రవితతపటికావేష్టితస్ఫిక్తటార్ధాం      (దిక్కర్తర్యుత్కృత్త)
సద్యో నారాన్త్రనాడీఘటితముఖమయీకుణ్డలోత్కృష్టగణ్డా    ।

ప్రత్యగ్రోద్యద్భటాస్యస్రుతబహళవసామాంసచర్చిక్యకాయా    (చర్చిష్కకాయా/

చర్చిష్కృతాయా)

పాయాత్ కాపాలినీ మాం దశనఘటఘటాచ్ఛోటితప్రేతమాంసా  ॥ ౫॥
కృష్ట్వా  పాతాలమూలాత్ క్రమకరణరణచ్ఛుష్కశేషాహితన్త్రీ  - (క్రమకషణ )

మాసజ్య గ్రన్థిబన్ధభ్రమవలయనమత్కన్ధరాం      ఖేటకేన ।
కల్పాన్తే భద్రకాలీ  యమమహిషమహాశ‍ృఙ్గకోణప్రహారైః  

మార్యష్టకమ్

పాయాద్ వో వాదయన్తీ ప్రలయపరిణతబ్రహ్మకఙ్కాలవీణామ్   ॥ ౬॥
విష్వక్సంహారకాలజ్వలదనలశిఖాభాస్వదుత్తుఙ్గశూల -
ప్రోతప్రేతాన్త్రసూత్రగ్రథితశవశిరః      స్రక్పినద్ధోర్ధ్వచూడా    ।

సద్యఃకృత్తాస్రమిశ్రామురుగాదితిజత్వక్పటీమాదధానా 
చాముణ్డా చాణ్డమౌణ్డం   మటమటితి శిరశ్చర్వయన్తీ పునాతు ॥ ౭॥

భద్రాం  రౌద్రీమసహ్యాం  నరపిశితముఖీం త్వామపూర్వాముదీక్ష్య
భ్రాన్తా  భీతాశ్చ సద్యస్తరలతరదృశో మాతరస్త్వాం నమన్తి ।

శక్రాద్యాః  సంస్తువన్తి  ప్రతిదినమసకృత్  శ్యామలాఙ్గీమలఙ్ఘయాం 
త్వామేవ ప్రేతనాథః  ప్రణమతి  సభయం భద్రకాలి  ప్రవేపన్  ॥ ౮॥

వామే కర్ణే మృగాఙ్కం గ్రహగణఖచితం  దక్షిణే సూర్యబిమ్బం
కణ్ఠే నక్షత్రహారం  పటువికటజటాజూటకే కేతుమాలామ్ ।

స్కన్ధే బద్ధోరగేన్ద్రధ్వజనికషయుతబ్రహ్మకఙ్కాలహారం  
సంహారే ధారయన్తీ మమ హరతు భయం భద్రికా  భద్రకాలీ  ॥ ౯॥

మారీద్రోహమసూరికాభయహరం  వేతాలభూతాపహం
చోరవ్యాఘ్రమహోరగాదివిషమక్షుద్రజ్వరోత్సాదనమ్   ।

శ్రీసౌభాగ్యసుఖావహం  సుఖముఖోదకం సురక్షాప్రదం  (లక్ష్మీసౌఖ్యముఖా)

తన్మార్యష్టకమేతదిష్టఫలదం   స్తోలం త్రిసన్ధ్యం   జపేత్ ॥ ౧౦॥
(This aShTaka consisting of ten shlokas in

praise of Goddess kAlI in her form mArI.)

ఇతి మార్యష్టకం  సమ్పూర్ణమ్  ।

